
TADICATAPOA AI DIA EAHUIQOIBOPO BIYOPO
( Jenesi 1,2)

Dia eabetsotacatapo tseineo

Tadicatapoa baepa, eohua eimea. Datsio

eohuamo enaja bidyiloa pehue. Patai-apoda

pome pehue epo f zeti, badi f tohuaicana

tsa-aihue pojo. Batso joda mimi : "Amae

potaesahua." Atao, amae poibo. Huada da

dia eanipo ajai eba. Da amaepomo "tseifie

papo" ea. Apodapomo " sisa papo" ea.

Eabetsotapo tseineomo daocua pehue ea.

Hueno-isha dipa mimi: "Ena ma-ai

baepao jataesahua. " Atso huada ena ma-ai

baepao eahuiquibo

.

Hueno-ishamo dipa mimi: "Ena matsi-i

pehue paja. Datsihue-isha zada poi papo."

Dipa mimio dia poanaibo. Da dipa apetso

bisha dipa mimi: "Eiye, acuicana eohuao

paponeti. Jajaipoipocana paponeti.

Janacana paponeti." Dipa mimio acuicana,

janacana daocuacuahue neti podada epo. Da

dia eanipo ajaicata eba, Tadicatapoa.



Hueno-ishamo dipa mimi : "Amae

poipocana baepao pa-ani, huada eohua

pabiamaenetitapojo." Dipa huada zeti,

badi, tohuaicana imeame ea. Tseine amae

papopojomo zeti dia a, Sisa amaemasha

papopojomo badi, tohuaicana dia ea.

Dipahue badimo, tseifietopoi poi ea. Dipa

apetso da dia eanipocana ajaicata eba.



Hueno-ishamo dipa mimi: "Jaecana

paneti, enao jaipocaha enao paja. Bonicana

baepa emae paponeti." Dipa huada

enaopocana imeame ea, bonicana imeame ea.

Dipa imeanae huada jodacana ecuae:

"Mesasatique • Ezoecana apamo meaque" ea

.

Hueno-ishamo dipa mimi: "Eohuao

huaenieana, tenaicana papoja." Dipa atso,

huada mezimetse dacana eimeape. Dipa

apetso huada dacana jaidyacata eba. Dipa

atso, joda, hua todinae, shama jaidyaponae

cana dipa mimi: "Cuadaja cuada

batahue-ishapo imeatsobale . Tsedapocana

imeatsobale, huada eohuao , huaenieana,

bonicana, jaecana pacuinatapojo .
" Potsohue

huada tata peadahue eimea, mezimetse,

Atso, huada joda janamiquimehue ea.

Eizeneti metso, "Adana" banime ea. Joda

Tadicatapo batahue masha cuaeso pocuae.

Tadicataponae mimimane. Atso, Tadicatapoa

lele jaidyacuemepo me-a, tata Adana poi.

Edene eiyeo, manolaijiyo dia ea. Jodo

janacana acuijajacana daocuacuahue poneti

podada me-a. Lele doeteo, netimatamahue



poipo acui peadahue ea. Dipahue dapejo

jaidya poipocana masahue poipocana

nimebamane poipo acui peadahue ea. -Atso,

huada tata Adana do netime, huada joda lele

pabiabatapojo. Dipa atso, dipa nime ea:

"Tata Adana pehue netitsomo ajai pipoma."

Dipa atso, Tadicatapoa huaenicana,

tenaicana, bonicana Adananajo docuainape.

Docuainapetao, Adanaja jodacana banipe.

Hua eatsahuai poi jaipicatapomo bale

tsa-ai. Dipa batso, Tadicatapoa Adana

tahui-anamepasitso pe-atsa peadahue mejemi.

Joda pe-atsametse mama ea. Atso, huada

joda Adana etia. Joda mama eimeatini batso

Adana dipa mimi: "Ojomo quima etsoametse,

quima emimetse eimeatanipo. Ojomo 'mama 1

jejeme po-ani, Tadicatapoa tataja

pe-atsametse dia eatani batso 11 tata Adana

epo

.

Tadicatapoa dipa ea batso aise tata,

mama jemiquitso, huada huadi tadi meiyamasha,

huanenae pehue panetidyea-ezae . Dipa huanei

poanitsio peadahue cuicha poi batahue

poanamane

.



Tata Adanaja huahuane "Eba" banime ea.

Huatseda cuichahue bime pibisoma f ai

masahuepo pibabama pojo.

Tsio, Tadicatapoa huatseda dipa

cuaeme ea:

—Huocuatiyoa mepoque, eohua-idyadae

tsedapocana panetipojo . Ojo eohua yama

aiqui tsedapocanaja poi. Dacuichae

ponetipocana danae dia ashapai. Jaecana,

bonicana f huaenicana mecuifiaque. Jajai

poipocana r janacana daocuacuahue ya aja f

tsedapocanaja paditapojo. Huaenicanaja f

tenaicanaja, bonicanaja dipahue paditapojo

da ya dia eani. Dacana mediaque,

Leledoeteopo acui, masahue poipocana

nimebamane poipo, joda jajamo pidyima

atsobale. Joda ditsomo emanae jameiyatibo f

tsedapo misiohua manoibo-odi potsaneibo.

Dipa apetso, huada joda

imeataiquipocana shamanae "jaidyacue ya ai

eani" epo . Dipa daocua 6 tseifienie pehue ai

eimeape. Huenomo janahuatseifie pehue

Tadicatapo. Dipa huada joda tseifie

pe-ishapo tseine poi ea.



JODA HUATSEDA, DIA EABETSOTAPO DETSE /

DIA A-ATAISI EPOPO BIYOPO
(Jenesi 3)

Tadicatapoa dipa apetao tata Adana,

mama Ebanae Tadicatapoa eapo jaidyacuemepo

leleo netisa detse.

Datsiomo nai pi-oloma polelajai. Nai

a-odi pipoma epo. Tadicatapoa shalada

metse pehue ai ponetipocana name-odi ea.

Datsio dipahue di-abolo, tsetseshapo

shama, eohuao poja. Ai sipai jabatitso,

bacua poi potso, huada mama Eba huabea.

Dipa huabeame atso huada mama Eba dipa

cuaeme ea:

—Joma acuijajacana diquemahue tocue

metse ata, Tadicatapoa? —eaneti.

Bacuaja dipa cuaetao, mama Ebaja joda

ecuae:

—Cuipeadahue bale "pidyima aque" ata.

Joda sichotso f ditsomo manoibo-odi

potsaneibo, Itsobabishapo pehue atsobime f

dipahue. Dape je jepocana bale "poetihue

dime meaque" tsema ata — ea.



Atao, bacuaja joda cuaecata:

--Jime da ditsobime pimanoma po pohue

tso dia bame . Da ditsocuichi ji

bahuepidyacata po pohue tso dipa.

Tadicatapo-isha batahue poibo. "Mipa atso

ajai, mipa atsobale masahue" bamehue po

—dipanoshi cuaeme ea.

Dipa bacuaja cuaeme apetao, mama Ebaja

acuijaja shamacata. Shamanae dipa nimeba:

"Janapoi ajaicata sha? Quenaicata

jaidyacueme batame ditso. Quenaicata

abahuepia poi." Dipa atso sichotso disha.

Atso, mama Ebaja tata Adana bisha

tidyea-isha. Atao, huadabisha edia.

Dipa dipeme atsohue huatseda cuichahue

jabatimehue poana. Bisojae poana. Potso,

huatseada acui-ina apai-iyopo licuilicuiatso

jaibadali ea.

Tsiohue eaponanio huatseada , Tadicatapo

jodo leleo poyoa tsabajatso f acuicana dojojo

lobonetineti . Dyamo Tadicataponae aiyo

batini jabatitso dia epo. Tsio, Tadicatapoa

mipa jejeme ea:

—Tanibi tata Adana . Quetsoi po-o-eti.

Atao, Adanaja jeje:

—Ohue ema . Miciya tsabaiquitso , ema

queoli poani. Cuichahue jabatitso, dia

poani. Dipa jabatitso lobotini.

mama-atacana peadajamo midya dipa asha-odi

alelajaiposhili da mehueya

mehuiquiataibo-ani . Midya ja bale huada

a-odipo mehueyaibotoa pipoma — ea.

Atso, mama Eba bisha huada ecuae:

—Midya dipa poeti batso, midya

todilipi jaidyaohue eanitsio nedacueme mi

balelajai e-ani. Dipahue miqueda eahueami

ilo-odi e-atani.

Atso, tata Adana bisha huada ecuae:

--Yama eaniohue pehue pojaepoi poeti,

Cuehua miqueda huanea eataniohuecata

po-o-eti. Dipa batso f yama eohua

masati-aibo-ani mae . A-asapocana f

cuizaipocana moloemepeibo-ani mae. Dyamo

behuehue modotso sahuadoatso pehue midya ai

dineti-odi potsaneibo. Eizeneti tsonoime

mi dia po-ani. Dipahue , miqueda emei,

mezimetse eapo f esichanatso manoibo.

Noahue mezipoi poibo-isha — ea,

Dipa cuaeme apetsohue, Tadicatapoa

huatseada poi jaibai me-a huaenibiqui

metse. Atso dametse jaibaeme. Dipa atso

huada huatseda jodo jaidyacatapo leleomo

shehuihuiquibo. Huatseda shehuihuiquibotso

,

huada hua-eiloi shama beta jodo netimeibo,

joda lele pabiabatapojo , aiyaja

netimatamahue poipo acuijaja noahue

pidyiboma-isha pa-atapojo.

